
Punkt .: Saqqaa

Ilaasortat:
Justus Hansen (D) formand
Uju Petersen (IA)
Naya Pedersen Lyberth (IA)
Peter Davidsen (S)
Storm Ludvigsen

Beslutning

Ataatsimeeqataasut:
Justus Hansen (D)
Uju Petersen (IA)
Naya Pedersen Lyberth (IA)
Storm Ludvigsen

Ataatsimeeqataasinnaanatik nalunaartut:
Peter Davidsen (S)



Punkt .: Oqaluuserisassat akuersissutigineqarneri

 

 

Beslutning

Oqaluuserisassat akuersissutigineqarput, imatut allannguutitalerlugit: Immikkoortoq 5 oqaluuserisassanit peerneqarpoq.



Punkt .: Nalunaarutit

  

 

Beslutning

Inassuteqaat akuersissutigineqarpoq.



Punkt 1: Illoqarfimmik Ineriartortitsinermut Sanaartornermullu
Ataatsimiititami suleriaasissaq

Beslutning

Inassuteqaat akuersissutigineqarpoq.

Bilag

Illoqarfimmik Ineriartortitsinermut Sanaartornermullu Ataatsimiititami suleriaasissatut siunnersuut



Illoqarfimmik Ineriartortitsinermut Sanaartornermullu Ataatsimiititami 
suleriaasissaq

Aalajangiiffigisassaq 
SagsID: EMN-2024-01081
Suliffeqarfimmut Kiffartuussivik – Kommunaldirektøri Ole Jakobsen / OJAK

Inassuteqaat
Suliffeqarfimmut Kiffartuussivimmit Illoqarfimmik Ineriartortitsinermut Sanaartornermullu 
Ataatsimiititamut inassuteqaatigineqarpoq: 

- suleriaasissaq akuersissutigineqassasoq

Suliassamik saqqummiussineq 
Kommunit aqunneqarnerat pillugu inatsit nr. 29, 17. november 2017-imeersumi § 28 imm. 2 
naapertorlugu, tulliuttuni aqutsinermut inatsimmi taaneqartumi, ataatsimiititaliat ataavartut 
sulinerminni suleriaasissatut maleruagassartik namminneq aalajangersartarpaat.

Suliffeqarnermut Kiffartuussivimmit Illoqarfimmik Ineriartortitsinermut Sanaartornermullu 
Ataatsimiititami suleriaasissatut siunnersuut matumuuna saqqummiunneqarpoq. Suleriaasissatut 
siunnersuut aqutsinermut inatsit kiisalu Kommuneqarfik Sermersuumut aqutsinermut 
ileqqoreqqusaq naapertorlugit suliarineqarpoq.

Illoqarfimmik Ineriartortitsinermut Sanaartornermullu Ataatsimiititami suleriaasissap ataatsimiititami 
ataatsimiititaq qanoq ataatsimiittassanersoq aalajangersassavaa imalu imaqassalluni:

Ataatsimiititap sulinera-
Ataatsimiititap siulittaasua aamma siulittaasuata tullia-
Ataatsimiititaliap ataatsimiittarnissai-
Oqaluuserisassat suliallu saqqummiunneqarneri-
Kommunalbestyrelsimut ilaasortat oqaluuserisassanngortitsisinnaatitaanerat-
Aalajangiisinnaatitaaneq, ataatsimiinnermik aqutsineq suliallu saqqummiunneqartarnerat.-
Aalajangernerit pillugit imaqarniliaq-
Nipangiussisussaatitaaneq.-
Ataatsimiititap aalajangernerinik suliaqarneq piginnaatitaaffinnillu agguaassineq-
Suleriaasissami allannguutit-
Atuutilersitsineq-

Pisortaqatigiit Allatseqarfiata ataatsimiititami suleriaasissatut siunnersuut suliaraa.
Suleriaasissami allannguutissatut siunnersuutit pingaarnertut tassaanerupput:

- Immikkut ittumik ataatsimiittarnissanut piffissaliussanik ersarissaaneq
Ataatsimeeqataasinnaannginnermut aamma sinniisussamik aggersaanissamut -
periusissiamik ersarissaaneq
Kommunalbestyrelsimi ilaasortat oqaluuserisassanngortitsisarnerannut tunngasunik -
periusissianik ersarissaaneq
Aalajangiinernut imaqarniliat elektroniskimik atsiorneqartarneri-
Ikinnerussuteqartutut oqaaseqaateqarsinnaatitaanermut tunngatillugu periusissiamik -
ersarissaaneq
Sulianik oqaluuserisassanngortitsineq-



Illoqarfimmik Ineriartortitsinermut Sanaartornermullu Ataatsimiititap suleriaasissani 
akuersissutigippagu, apriilip ulluisa qulingiluaanni 2024-mi atulersinneqassaaq.

Suleriaasissaq akuersissutigineqariarpat atsiorneqarlunilu, Naalakkersuisunut nassiunneqassaaq, 
aqutsineq pillugu inatsimmi § 1, imm. 4 naapertorlugu.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Suliffeqarfimmut Kiffartuussivimmit aningaasatigut naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ilanngussat
1. Illoqarfimmik Ineriartortitsinermut Sanaartornermullu Ataatsimiititami suleriaasissatut 

siunnersuut



Punkt 2: Kommunimut pilersaarummut tapiliussassatut siunnersuut 1A1-6
Kujallerpaat pillugu tamanut tusarniaaneq

Beslutning

Inassuteqaat akuersissutigineqarpoq.

Bilag

Kommunimut pilersaarummut tapiliussatut siunnersuut 1A1-6 Kujallerpaat

Kommunimut pilersaarummut tapiliussassatut siunnersuut 1A1-6 
Kujallerpaat pillugu tamanut tusarniaaneq 

Aalajangiiffigisassaq 
SagsID.: EMN-2022-09340
Sanarfinermut Avatangiisinullu Ingerlatsivik - pisortaq Søren Pedersen / SSKP

Inassuteqaat
Sanarfinermut Avatangiisinullu Ingerlatsivimmit Illoqarfimmik Ineriartortitsinermut 
Sanaartornermullu Ataatsimiititamut inassuteqaatigineqarpoq:

- Kommunimut pilersaarummut tapiliussaq 1A1-6 Kujallerpaat sapaatip-akunnerini arfineq-
pingasuni tamanut tusarniaassutigineqarnissaa akuersissutigineqassasoq

- suliaq Aningaasaqarnermut Inuussutissarsiornermullu Ataatsimiititamut 
akuersissutigisassanngorlugu kiisalu Kommunalbestyrelsimut inaarutaasumik 
akuersissutigisassanngorlugu ingerlateqqinneqassasoq 

Suliassamik saqqummiussineq 
Sanarfinermut Avatangiisinullu Ingerlatsivimmit kommunimut pilersaarummut tapiliussassatut 
siunnersuut 1A1-6 Kujallerpaat, Nuuk, matumuuna saqqummiunneqarpoq.  

Immikkoortup ilaa Nuup kujataatungaani Paassaasiviup (Entreprenørdalen) Imarpikkoortaatinullu 
umiarsualiviup akornanni inissisimavoq. 

Immikkoortup ilaani 1A1-mi killiliussaq allanngortissaaq, tamannalu immikkoortut ilaanut 1A19-imut 
aamma 1D9-mut sunniuteqassapput millisinneqassammata. Taamaalilluni immikkoortup ilaa 7,5 
hektarimik annertussuseqalissaaq. 

Kommunimut pilersaarummut tapiliussami sumiiffiup inissiaqarfittut atorneqarnissaa 
attanneqassaaq. 

Immikkuualuttoq A aamma immikkuualuttoq B kisimik ilaatinneqalerlutik immikkuualuttut 
allanngortinneqarput. Immikkuualuttoq A inissiaqarfinnut assigiinngitsunut 
atugassiissutigineqassaaq aamma immikkuualuttoq B inissianut quleriiaannut 
atugassiissutigineqassaaq. Immikkuualuttoq B-mi sanaartorfissat pingasut pioreersut katinnerisigut 
immikkuualuttoq ataaseq annerusoq atugassiissutigineqassaaq. Sanaartorfissap 
atorluarneqarnissaanut Svend Jungep Aqquserna aamma Sipisaq Kujalleq avammut 
nuunneqassaaq, tamannalu kommunimut pilersaarummut tapiliussami periarfissiissutigineqarpoq. 
Immikkuualuttoq A-mi B-milu sanaartorfissat pioreersut aalajangersakkallu tassunga tunngasut 
nutarterneqassapput.  

Siunnersuut sapaatip-akunnerini arfineq-pingasuni tamanut tusarniaassutigineqassaaq.

Matumani Kommunimut pilersaarummut tapiliussassatut siunnersuutip 1A1-6 Kujallerpaat 
akuersissutigineqarneratigut kommunimut pilersaarummut tapiliussaq 1A1-5 Kujallerpaat 
atorunnaarsinneqassaaq. 

Ingerlatsivimmit aningaasatigut sulisoqarnikkullu naliliinerit 
Ingerlatsivimmi Kommunimut pilersaarummut tapiliussamik suliaqarnissami ukioq naallugu suliffiit 
1/3 pisariaqartinneqassasut nalilerneqarpoq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq. 

Inatsisitigut tunngavissaq allakkallu tunngaviusumik uppernarsaatitallit 
o Pilersaarusiorneq aamma nunaminertat atorneqartarnerat pillugit Inatsisartut inatsisissaannik 

nalunaarutaat nr. 4, 25. januar 2024-meersoq
o Den digitale kommuneplan www.kp.sermersooq.gl

Ilanngussat
1. Kommunimut pilersaarummut tapiliussatut siunnersuut 1A1-6 Kujallerpaat



Punkt 3: Kommunimut pilersaarummut tapiliussassatut 3E5-6 Nuuk
Airport inaarutaasumik akuersissutigineqarnera

Beslutning

Inassuteqaat akuersissutigineqarpoq.

Bilag

Tusarniaanermut akissutinik suliaqarneq

Tusarniaanermi akissutit tiguneqartut

Kommunimut pilersaarummut tapiliussaq 3E5-6, Nuuk Airport

Kommunimut pilersaarummut tapiliussassatut 3E5-6 Nuuk Airport 
inaarutaasumik akuersissutigineqarnera

Aalajangiiffigisassaq 
SagsID.: EMN-2023-02349
Sanarfinermut Avatangiisinullu Ingerlatsivik – pisortaq Søren Pedersen / SSKP

Inassuteqaat 
Sanarfinermut Avatangiisinullu Ingerlatsivimmit Illoqarfimmik Ineriartortitsinermut 
Sanaartornermullu Ataatsimiititamut inassuteqaatigineqarpoq:

- kommunimut pilersaarummut tapiliussaq 3E5-6, Nuuk Airport akuersissutigineqassasoq
suliaq Aningaasaqarnermut Inuussutissarsiornermullu Ataatsimiititamut kiisalu -
Kommunalbestyrelsimut akuerisassanngorlugu ingerlateqqinneqassasoq

Suliassamik saqqummiussineq 
Sanarfinermut Avatangiisinullu Ingerlatsivimmit kommunimut pilersaarummut tapiliussatut 
siunnersuut 3E5-6 Nuuk Airport matumuuna saqqummiunneqarpoq.
Kommunimut pilersaarummut tapiliussaq 3E5-6 Nuuk Airport siunnersuutitut sapaatit akunnerini 
arfineq pingasuni tamanut tusarniaassutigineqarpoq, piffissami 20.12.2023-miit - 14.02.2024-p 
tungaanut. Piffissami tusarniaaffiusumi tusarniaanermut akissuteqaatit arfinillit tiguneqarput, 
taakkulu oqaaseqatigiinnik aqqanilinnik allannguuteqartitsinermik kinguneqarput. 
Tusarniaanermittaaq piffissap ingerlanerani ataatsimik oqaasertaatigut taamaallaat 
aaqqiissuteqartitsivoq.

Kommunimut pilersaarummut tapiliussaq suliarineqarpoq Nuummi nunanit allanit tikittarfissamik 
mittarfimmik ammaanermi mittarfeqarfimmik siunertamut naapertuuttumik ineriartortitsineq 
qulakkeerniarlugu. Immikkuualuttup iluani nunaminertat mittarfimmut attuumassuteqartunik 
inuussutissarsiutinut sullissinernullu atugassiaapput. 

Kommunimut pilersaarummut tapiliussaq mittarfiup kangiata tungaani ujaqqeriviup pioreersup 
avammut isertitsiviup aqqutaata Isertitsiviit tungaanut allilernissaanut pisariaqartitsinermik 
tunngaveqarpoq. Matumani pilersaarutitut tunngavik malillugu Aqisseqarajuup aqquserngata 
killinganut qaqqaq qaartinneqarsinnaassaaq, immikkoortumilu mittarfimmi akuersissutinik 
pigisaqartumut ineriartortitsivissatut immikkoortumut mittarfeqarfimmut ilanngunneqassalluni. 

Matumani kommunimut pilersaarummut tapiliussami mittarfiup kujataani-kangisissuani 
immikkoortoq ujaqqerivimmut ineriartortitsivissatullu atugassiissutigineqassaaq. 
Inuussutissarsiuteqarfinnik atugassiisoqarnissaa siunertaralugu immikkoortoq una qaartiterinerup 
kingorna 3C9 Mittarfeqarfiup tungaani inuussutissarsiuteqarfimmut ilanngullugu kattunneqarnissaa 
pilersaarutaavoq. 

Kommunimut pilersaarummut tapiliussatigut immikkoortup ilaanut immikkoortup ilaata killeqarfia 
nutarterneqassaaq. Taamaalilluni immikkoortup ilaa sissaq sinerlugu killeqalissaaq, immikkoortullu 

atorneqanngitsut sissaq sinerlugu sanaartorfiunngitsutut nunaminertatut 
atuutilersinneqaqqissapput. Taamatuttaaq immikkoortup ilaata killinga, inuussutissarsiorfiup nutaap 
3C9 Illerngit 2001-ip kangianut atatillugu, nutarterneqassaaq. 

Kommunimut pilersaarummut tapiliussami mittarfiup avannaatungaani toqqorsiveqarfiusimasumi 
nunap isikkussaanut aalajangersakkat qulakkeerneqarput. Maannamiit immikkoortoq una 
sukisaarsaarfittut, sanaartorfioqqusaanngitsutut immikkoortutut atugassiissutigineqassaaq, 
pisuttuartarfilerlugu kiisalu qamuteralannut ujakkaartartunullu aqquteqalerluni. Tamatuma 
saniatigut mittarfimmit kujammut kimmut toqqorsiveqarfik nutaaq toqqarneqassaaq.  

Matumani kommunimut pilersaarummut tapiliussamittaaq atortulersuutinut pisariaqartunut 
sanaartorfissanik toqqaasoqassaaq. Taakku sanaartorfissat Eqalugalissuit tasiata eqqaani erngup 
nukissiorfianut aamma Illerngit 2001-ip aamma Borgmesteri Anniitap Aqqusernata akornanni 
maanna sakkortusaaviup pioreersup eqqaani ajutoortoqartillugu nukissiorfimmut 
atugassiissutigineqassapput. 

Tusarniaaneq tunngavigalugu allannguutit:
Immikkuualuttoq C-mut tunngatillugu qaartiterineq, sanaartorneq aamma suliassat allat mittarfiit 
atorneqarnissaannik piginnittunit akuersissutigineqassapput. Aammattaaq nassuiaatigineqartoq 
naapertorlugu immikkuualuttumi siunissami suliassat mittarfimmi silaannaap aalaruluttarneranut 
naleqqussarneqarsimassapput. Kingulliullugu taaneqartut immikkuualuttoq D-muttaaq 
atuutsinneqarpoq. 

§20 imm. 2.5-imi aalajangersaanermut immikkoortoq toqqorsivimmut nunaminertap 
immikkuualuttoq F1-imiittup naanera ilanngunniarlugu aaqqinneqarpoq mittarfiullu 
ingerlanneqarnera qulakkeerniarlugu ilusilersorneqassalluni mittarfiillu atorneqarnissaannik 
piginnittunit akuersissutigineqassalluni. 

§21 imm. 6.2-mi aalajangersakkanut immikkoortumi mittarfiup sivinganerisa naasunik 
naatitsiviunnginnissaanut iluarsillugu aaqqinneqarpoq. 

Illerngit 2001 aqqutigalugu ikaartarfimmut aalajangersakkat ilanngussallu allanngortinneqassapput 
taamaalillutik kommunimut pilersaarummut tapiliussamut matumunnga Mittarfimmilu 
inuussutissarsiuteqarfimmut kommunimut pilersaarummut tapiliussamut 3C9-p akornanni 
naapertuuttunngorniassammata. 

§20 imm. 2.5-mi immikkuualuttoq E1-imut aamma E2-mut aalajangersakkanut immikkoortumi 
inuussutissarsiuteqarnermi mingutsitsinermut tunngasut immikkut akueralugit 
ingerlatsisoqarsinnaaneranik periarfissaqartillugu allanngortinneqassaaq. 

Suliffeqarfiit ingerlatsisut akimorlugit aqqusiortoqarsinnaanera pinngitsoortinniarlugu, 
immikkuualuttoq F2-mi toqqorsivinnut aqqutinik peqalernissaa ilanngussaq 4-mi 
allanngortinneqassaaq.

Aalajangersakkat innuttaasunut tikeraanullu innarluuteqartunut aqqutissaqartitsisunut tunngasut 
ilanngunneqassapput, matumani ikaartarfiup ilusilersornissaanut aalajangersakkat aamma 
tikittarfiup saavata ilusilersorneranut tunngasoq ilanngullugit. 

Mittarfiit atorneqarnissaannik piginnittut aamma Kommuneqarfik Sermersuumi upalungaarsimasut 
ikuallattoqartillugu sungiusartarfissaannik sanaartornissamut sanaartorfissat ilanngussaq 2C-mi 
nutaami ilanngunneqassapput.

Matumani Kommunimut pilersaarummut tapiliussassatut siunnersuutip, 3E5-6 Nuuk Airport, 
akuersissutigineqarneratigut kommunimut pilersaarummut tapiliussaq 3E5-5 Nuuk Airport 
atorunnaarsinneqassaaq.  

Ingerlatsivimmit aningaasatigut sulisoqarnikkullu naliliinerit 
Ingerlatsivimmi Kommunimut pilersaarummut tapiliussamik suliaqarnissami ukioq naallugu suliffiit 
1/3 pisariaqartinneqassasut nalilerneqarpoq. 

Suliffeqarfimmut Kiffartuussivimmit aningaasatigut naliliineq 
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januar 2024-meersoq
o Kommunimut pilersaarut digitaliusoq www.kp.sermersooq.gl

Ilanngussat 
1. Tusarniaanermut akissutinik suliaqarneq
2. Tusarniaanermi akissutit tiguneqartut
3. Kommunimut pilersaarummut tapiliussaq 3E5-6, Nuuk Airport



Punkt 4: Kommunimut pilersaarummut tapiliussassatut 4A3-1 Ningitsivik
Kujalleq akuersissutigineqarnera

Beslutning

Inassuteqaat akuersissutigineqarpoq.

Bilag

Tusarniaanermut akissutinik suliaqarneq

Tusarniaanermi akissutit tiguneqartut

Kommunimut pilersaarummut tapiliussaq 4A3-1 Ningitsivik Kujalleq

Kommunimut pilersaarummut tapiliussassatut 4A3-1 Ningitsivik 
Kujalleq akuersissutigineqarnera

Aalajangiiffigisassaq 
SagsID.: EMN-2023-01301
Sanarfinermut Avatangiisinullu Ingerlatsivik - pisortaq Søren Pedersen / SSKP

Inassuteqaat
Sanarfinermut Avatangiisinullu Ingerlatsivimmit Illoqarfimmik Ineriartortitsinermut 
Sanaartornermullu Ataatsimiititamut inassuteqaatigineqarpoq:

- Kommunimut pilersaarummut tapiliussassatut siunnersuut 4A3-1 Ningitsivik Kujalleq 
akuersissutigineqassasoq

- suliaq Aningaasaqarnermut Inuussutissarsiornermullu Ataatsimiititamut kiisalu 
Kommunalbestyrelsimut akuerisassanngorlugu ingerlateqqinneqassasoq

Suliassamik saqqummiussineq 
Sanarfinermut Avatangiisinullu Ingerlatsivimmit kommunimut pilersaarummut tapiliussaq 4A3-1 
Ningitsivik Kujalleq matumuuna saqqummiunneqarpoq. Kommunimut pilersaarummut tapiliussaq 
4A3-1 Ningitsivik Kujalleq siunnersuutitut sapaatip-akunnerini arfineq-pingasuni, piffissami 20. 
decembari 2023 - 14. februaari 2024, tamanut tusarniaassutigineqarpoq. Piffissami 
tusarniaaffiusumi tusarniaanermut akissuteqaatit pingasut tiguneqarput, taakkunanilu ataaseq 
tusarniaanermut killissarititap kingorna tiguneqarluni sulialli suliarineqarnerani ilanngunneqarluni. 
Tamanna ataatsimik oqaaseqaammik aaqqiissuteqarnermik kinguneqarpoq, tassanilu seqernup 
qinngornerinik tigooraassutinut tunngasoq §21, 2 imm. 3 peerneqarpoq.

Immikkuualuttoq 4A3 Nuup illoqarfiata ilaata kangiatungaani Qinngutsinni inissisimavoq.  
Immikkoortoq ullumikkut qitiusoqarfittut atorneqarpoq. Kommunimut pilersaarummut tapiliussami 
matumani immikkoortup atorneqarnissaa inissiaqarfimmut allanngortinneqarpoq akuleriinnik 
inissialiorfissatut, uani pineqarput illut uiguleriiaat kiisalu quleriit.

Matumani Kommunimut pilersaarummut tapiliussaq suliarineqarpoq sanaartornissamik qinnuteqaat 
Inissianik ineriartortitsinissamut siunnersuut Ningitsivik tunngavigalugu, ulloq 22. februaari 2022 
kommunalbestyrelsimit inaarutaasumik akuerineqartoq.

Immikkuualuttut pingasut atugassiissutigineqarput. Immikkuualuttoq A akulikitsunik pukkitsunik 
inissianik sanaartorfissatut sisamat atugassiissutigineqarput, marlunnik quleriillit tikissinnaallugit.  
Immikkuualuttoq B-mi sanaartorfissat arfinillit quleriit sisamat tikillugit portussusilinnik 
inissialiornissamut immikkoortitsisoqarput. Immikkoortup ilaa C sanaartorfiussanngilaq.

Pilersaarummut ilanngullugu immikkoortoq akimorlugu aqqusineeqqanik pilersitsisoqassaaq kiisalu 
sissaq sinerlugu aqqusineqassalluni. Silami sukisaarsaartarfiit amerlanerusut 
pilersinneqassapputtaaq, tassunga ilanngullugit pinnguartarfiit, uninngaartarfiit ilaallu ilanngullugit.

Kommunimut pilersaarummut tapiliussap 4A3-1 Ningitsivik Kujalleq matuma 
akuersissutigineqarnerani kommunimut pilersaarummut tapiliussaq 4C3-1 Ningitsivik (Meeqqerivik) 
atorunnaassaaq.

Ingerlatsivimmit aningaasatigut sulisoqarnikkullu naliliinerit 
Kommunimut pilersaarummut tapiliussassatut siunnersuut una pilersaarummik piginnittumit 
suliarineqarpoq. Ingerlatsivimmit pitsaassutsimik qulakkeerinninneq, siunersiueqatigiinneq ilaallu 
ilanngullugit ukioq tamaat sulisup ataatsip sulineranik 1/10-nik naleqarpoq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq. 

Inatsisitigut tunngavissaq allakkallu tunngaviusumik uppernarsaatitallit 
o Pilersaarusiorneq aamma nunaminertat atorneqartarnerat pillugit Inatsisartut 

inatsisissaannik nalunaarut nr. 4, 25. januar 2024-meersoq
o Kommunimut pilersaarut digitaliusoq www.kp.sermersooq.gl

Ilanngussat 
1. Tusarniaanermut akissutinik suliaqarneq
2. Tusarniaanermi akissutit tiguneqartut
3. Kommunimut pilersaarummut tapiliussaq 4A3-1 Ningitsivik Kujalleq



Punkt 5: Takornarissanik angallassisartunut talittarfissaq pillugu
siunnersuut

Beslutning

Siunnersuut siunnersuuteqartumit peerneqarpoq.

Takornarissanik angallassisartunut talittarfissaq pillugu siunnersuut 
Ataatsimiititami ilaasortap Naya Pedersen Lyberthip  (IA) Illoqarfimmik Ineriartortitsinermut 
Sanaartornermullu Ataatsimiititamut siunnersuutaa 

Aalajangiiffigisassaq 
SagsID.: EMN-2024-00336

Inassuteqaat
Ataatsimiititami ilaasortap Naya Pedersen Lyberthip (IA) inassuteqaatigaa 
Illoqarfimmik Ineriartortitsinermut Sanaartornermullu Ataatsimiititaliaq:

- siunnersuut ataatsimiititami oqaluuserineqassasoq taamatullu suliap 
ingerlateqqinneqarnissaa aalajangiiffigineqassasoq

Suliassamik saqqummiussineq
Ataatsimiititami ilaasortap Naya Pedersen Lyberthip (IA) Illoqarfimmik Ineriartortitsinermut 
Sanaartornermullu Ataatsimiititamut ulloq 19/01/2024-mi aalajangiiffigisassatut siunnersuut 
nassiuppaa. 

Naya Pedersen Lyberthip kissaatigaa ataatsimiititap takornarissanik angallassisartunut 
talittarfissaq pillugu periarfissaq oqaluuserissagaa.

Tunngavilersuut:
"Kommuneqarfik Sermersuumi Nuup illoqarfiani takornariaqarneq annertoorujussuarmik 
ineriartorpoq. Taamaattorli takornariartitsinermi umiatsianik angallassisartut amerliartoraluartut 
tulattarfissaminnik, puttasussaminnik amigaateqalertorujussuupput.
 
Nuummi umiatsiaatillit peqatigiiffianni malittarisassaniippoq, ilaasortaq ataaseq taamaallaat 
angallammik ataatsimik tulaqqatitsisinnaasoq. 

Aalisartut piniartullu inuutissarsiutigimmassuk tulattarfissaannik isumagineqartarput, tamanna 
aamma takornarialerisunut atuuttariaqarsorivara, takornarialerisutut aaliangersimasumik 
tulattarfeqarsinnaanera pilersaarutaava? 

Takornariaqarneq mittarfissuaq ammarpat annertusippat inuutissarsiutigalugu takornarissanik 
angallassisartut aatsaat taama pisariaqartitsigilertussaavagut."

Siunnersuut qanoq aningaasaliiffigineqassava? 
Siunnersuuteqartumit erseqqissarneqanngilaq. 

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq
§ 13. Kommunalbestyrelsimi ilaasortap kialuunniit kommunip susassaqarfii pillugit apeqqutit 
suulluunniit kommunalbestyrelsimut saqqummiussinnaavai aammalu tamakku pillugit 
aalajangiinissanut siunnersuutinik saqqummiussisinnaalluni. Ataatsimiititaliat borgmesterilu 
paasissutissanik taassuma piumasaanik, kommunalbestyrelsillu aalajangernissaanut 
inatsisitigut aalajangersakkat qaqugukkulluunniit malinneqartussaatitaasut pillugit 
kommunalbestyrelsimut nalunaaruteqassapput.

o Kommunalbestyrelsip suleriaasissaatut aalajangersagaq §3:
Kommunalbestyrelsimut ilaasortaq kinaluunniit kommunip susassaqarfii pillugit 
kommunalbestyrelsimut suliassanngortitsisinnaavoq (aqutsineq pillugu inatsimmi § 13 
naapertorlugu). Oqaluuserisassanngortitsineq § 4 naapertorlugu pisassaaq. Suliaq 

oqaluuserisassanngortinneqarpat, § 8 naapertorlugu suliap suliareqqinnissaa pillugu 
Kommunalbestyrelse ataatsimiinnermi aalajangiissaaq. Tamanna aamma suliaq 
aalajangiiffigisassatut siunnersuutaagaangat atuutissaaq.

Ilanngussat 
Soqanngilaq.



Punkt 6: Lukket



Punkt 7: Lukket



Punkt .: Tamalaat

 



Punkt .: Imaqarniliap akuerineqarnera

   

Beslutning

Imaqarniliaq akuersissutigineqarpoq nal. 14:20. 

